
pozastać
daj mje pola tebje

pozastać
Božo

womjelknyć
hladać

słuchać

cyle při tebi być
wšitko wotpołožić

swoje nutřkowne durje ći wotewrěć

daj mje pola tebje
pozastać

Božo

ći dowěrjeć
će chwalić

so ći dźakować

nowych mocow so nasrěbać 
a twoje žohnowanje 

za swoje puće a naležnosće sej wuprosyć

Judith Wjenkec

Kopija ikony swjateho křiža w serbskich wosadach
Znamjo Drježdźansko-Mišnjanskeho  
biskopstwa za Swjate lěto, kopija ikony 
swjateho křiža Assisiskeje cyrkwje 
w San Damiano, budźe po serbskich 
wosadach pućować. To zahaji so w 
nocy wujednanja w Róžeńčanskej swjatnicy  
sobotu, 29. měrca, a skónči so pjatu póstnu 
njedźelu, 6. apryla, z putnikowanjom  
swójbow na samsnym městnje. Wosadam je 
přewostajene, kak tute přebywanje wuhotuja, 
na přikład z nyšporom, kemšemi abo modler­
skej hodźinu. Sćěhowace stacije su předwidźane:

sobotu, 29. měrca 	 Nóc wujednanja w Róžeńće
njedźelu, 30. měrca	 dopołdnja w Ralbicach (Boža mša) 
			   popołdnju w Kulowje (nyšpor)
póndźelu, 31. měrca	 w Njebjelčicach

wutoru, 1.apryla		 dopołdnja we Wotrowje 
			   popołdnju / wječor w Budyšinje
srjedu, 2. apryla		  dopołdnja w klóštrje Marijinej 
			   hwězdźe w Pančicach-Kukowje 
			   popołdnju w Chrósćicach
štwórtk, 3. apryla	 w Baćonju
pjatk, 4. apryla		  dopołdnja w Radworju 
			   popołdnju w Zdźěri
sobotu, 5. apryla		 w Róžeńće (Boža mša 		
			   we 8.00 hodź), zwostanje tam 
njedźelu, 6. apryla 	 w Róžeńće – putnikowanje 
			   swójbow ze serbskich wosadow

Literarna kofejownja
Přichodnu literarnu kofejownju zarjaduje Budyski ekumeniski 
tachantski wobchod zhromadnje z Krajnej centralu za politiske 
kubłanje Sakskeje. Wona budźe srjedu, 26. měrca, 
w 19.00 hodź. w rumnosćach foruma Budyskeje wokrjesneje 
ludoweje uniwersity, Wulka Bratrowska hasa 6 (něhdyša kofe-
jownja „Goliath“). Na zarjadowanju čita Berlinski awtor Igal Avi-
dan ze swojeje najnowšeje knihi „… und es wurde Licht – Jüdi-
sch-arabisches Zusammenleben in Israel“. Zastup je darmotny, 
wo dary proša. Wšitcy zajimcy su wutrobnje přeprošeni.

Ekumeniski póstny seminar
Na třećim wječoru lětušeho Ekumeniskeho póstneho seminara 
w Smochčanskim kubłanišću swjateho Bena, stejacy pod he­
słom „Wobchad z wohnjowymi murjemi – wotmjezowanje 
a mjeza“ porěči póndźelu, 24. měrca, w 19.30 hodź. farar 
dr. Michael Kleiner. Wón zaběra so z bibliskeho wida z temu, 
a to pod hesłom „Moje plany su hinaše hač waše plany“ 
(Jezaja 55,8-9). Z filmowym wječorkom póndźelu, 31. měrca, 
w 19.30 hodź. so rjad skónči. Wšitcy zajimcy su wutrobnje 
přeprošeni.

Informaciski wječor w dnjowej hladarni
Wo swojich poskitkach w Dnjowej hladarni Hornjołužiskeho 
Zwjazka Carity z.t. „Při Krabatowym puću“ we Worklecach infor-
muje jeje nawodnica Jěwa-Marija Šnajdrowa wutoru, 25. měrca, 
w 19.00 hodź. w rumnosćach hladarnje. Wšitcy zajimcy, wose-
bje tež ći, kotřiž doma přiwuzneho hladaja, su wutrobnje přepro-
šeni. Na prašenja Jěwa-Marija Šnajdrowa tež telefonisce rady 
wotmołwja, a to pod čisłom (03 57 96) 94 24 70.

